
GOUVÈNÈ HOCHUL LANSE INISYATIV POU ASIRE NOUYÒKÈ YO RESEVWA 
OGMANTASYON NAN SALÈ MINIMÒM APATI 1 JANVYE  

  
Apati 1 janvye, salè minimòm nan ta dwe ogmante a 16 dola pa lè nan Vil New 

York, Westchester ak Long Island epi 15 dola pa lè nan rès Eta a  
  

Gouvènè a te garanti akò istorik pou ogmante salè minimòm New York jiska 2026 
epi endekse l a enflasyon apati 2027 nan kad bidjè ane fiskal 2024 la  

  
Yo ankouraje Nouyòkè yo pou yo pote plent pou salè isit la oswa lè yo rele 833-

910-4378  
  
  
Gouvènè Kathy Hochul te anonse jodi a kòmansman yon efò sansibilizasyon piblik nan 
tout eta a pou asire Nouyòkè ki touche salè minimòm yo ka resevwa ogmantasyon salè 
minimòm istorik eta a lè l antre anvigè ane k ap vini an. Apati 1 janvye, dapre yon akò 
ant Gouvènè Hochul ak Lejislati Eta New York la, salè minimòm New York la pral 
ogmante a 16 dola pa lè nan Vil New York, Westchester ak Long Island epi 15 dola pa 
lè nan rès Eta a. Lè nou ogmante salè minimòm New York la pou ale nan menm rit ak 
enflasyon an sa ap benefisye plizyè milye travayè ki gen salè minimòm nan eta a.  
  
"Nan 1 janvye, n ap ogmante salè minimòm New York la pou ede Nouyòkè ki travay di 
yo reponn ak depans k ap ogmante yo epi kontinye sipòte fanmi yo", Gouvènè Hochul 
te deklare. "Si w se yon travayè ki touche salè minimòm epi ou pa wè ogmantasyon 
salè w lan ane pwochèn, mwen ankouraje w pou w depoze yon plent salè bay 
Depatman Travay (Department of Labor, DOL) pou asire w ke w ap resevwa 
ogmantasyon salè w merite a".  
  
Nan kad bidjè ane fiskal 2024 la, Gouvènè Hochul te garanti akò istorik pou ogmante 
salè minimòm New York jiska 2026 epi endekse l a enflasyon apati 2027. Apre premye 
ogmantasyon an, salè minimòm nan ap ogmante a 0.50 dola an 2025 ak 2026. An 
2027, salè minimòm nan ap ogmante chak ane nan yon rit Endis Pri Konsomasyon pou 
Salarye Iben ak Moun k ap Travay nan Biwo yo (Consumer Price Index for Urban Wage 
Earners and Clerical Workers, CPI-W) pou Rejyon Nòdès la — ki se pi bon mezi 
rejyonal pou enflasyon, detèmine.  
  

https://gcc02.safelinks.protection.outlook.com/?url=https%3A%2F%2Fdol.ny.gov%2Ffiling-labor-standards-complaint-fare-grant&data=05%7C02%7CRicardo.Pelaez%40otda.ny.gov%7Ca9678315f51149898aa208dbfa596841%7Cf46cb8ea79004d108ceb80e8c1c81ee7%7C0%7C0%7C638379034138109936%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=i8TWheWByUlYs%2Fodgz7w2OCIEkc8ksXmsyRWntJXVXg%3D&reserved=0


Depatman Travay (Department of Labor, DOL) Eta New York la pral kòmanse yon 
inisyativ pou sansibilize piblik la pou raple Nouyòkè yo sou ogmantasyon salè minimòm 
lan epi ankouraje travayè ki touche salè minimòm yo pou rapòte salè yo ki manke. 
Inisyativ sa a pral gen ladan kontak dijital atravè rezo sosyal, bilten nouvèl, ak 
kominikasyon imèl ak kontak dirèk pou distribiye bwochi enfòmasyon avèk òganizasyon 
patenè yo.  
  
Moun ki touche salè minimòm yo ki pa wè ogmantasyon an reflete nan chèk yo ka 
depoze yon plent salè sou sit entènèt Depatman Travay Eta New York oswa lè yo rele 
833-910-4378. Pou plis enfòmasyon sou inisyativ NYSDOL la pou konbat vòl salè, ale 
sou paj wèb Depatman an.  
  

###  
  
  

 
Lòt nouvèl disponib sou sit www.governor.ny.gov 

